
Qershor, 2020
	Arsim dhe Shkencë

	Aktivitetet gjashtë mujore Janar – Qershor 2020
	Aktivitetet

	Aktivitete të përgjithshme të drejtorit dhe DKA-së

	Në vazhdim po paraqesim disa nga aktivitetet në mënyrë përmbledhëse:
· Më 28 janar 2020, është nënshkruar kontrata për renovimin e shkollës “Skënderbeu” në Përlepnicë  nga Ministria e Zhvillimit Ekonomik, në kuadër të programit Zbatimi i Masave të Efiçiencës së Energjisë.
· Më 25 janar 2020 në ambientet e Gjimnazit Natyror “Xhavit Ahmeti” është mbajtur Olimpiada Matematike e Gjilanit “OMGJ 2020” e cila është mbështetur nga Drejtoria Komunale e Arsimit dhe nën organizimin e Shoqatës së Matematicientëve të Kosovës dhe koordinatorit të garave OMGJ profesorit Festim Shkodra.
· Më 28 janar 2020 është nënshkruar kontrata për shkollën “Thimi Mitko” nga Ministria e Zhvillimit Ekonomik, në kuadër të programit Zbatimi i Masave të Efiçiencës së Energjisë.
· Më 31 janar 2020 është mbajtur takim me shtatë mësimdhënës të Shkollës Profesionale “Mehmet Isai” të cilët do të dërgohen për trajnim në Weimar - Gjermani, bazuar në marrëveshjen e bashkëpunimit me Deutsche Gesellschaft für Internationale Zusammenarbeit (GIZ) GmbH, GIZ planifikon të zhvillojë dy programe trajnimi për profesorët e AAP-së në fushën e ndërtimtarisë dhe mekatronikës. 
· Më 7 shkurt 2020 është bërë përurimi i shkollës fillore të mesme të ulët “Agim Ramadani” paralelja e ndarë në fshatin Haxhaj.
· Më 13 shkurt 2020 është nënshkruar marrëveshja me Asociacionin e Komunave të Kosovës (AKK) për renovimin e shkollës “Vesel Muja” në Mihir, në vlerë prej afro pesëdhjetë (50) mijë euro, ku merr pjesë edhe organizata gjermane GIZ.
· Më 13 shkurt 2020 është bërë Inaugurimi palestrës së jashtme sportive, në shkollën FMU “Ibrahim Uruqi” në Bresalc.
· Më 24 shkurt 2020 në bashkëpunim me DSHMS dhe QKMF, ka filluar kontrolli sistematik i nxënësve, në kuadër të projektit “Vlerësimi i gjendjes shëndetësore të nxënësve të shkollave fillore të Komunës së Gjilanit”.

· Po më 24 shkurt 2020 është bërë prezantimi i filmit të metrazhit të shkurtër ”Një pikë dritë në fund të tunelit”, realizuar nga nxënësit e Gjimnazit “Zenel Hajdini”.

· Më 28 shkurt 2020, drejtori i DKA-së z.Nazim Gagica, nga 2 deri me 6 mars 2020 shpalli javën e barazisë gjinore nëpër të gjitha shkollat e komunës së Gjilanit.

· Më 29 shkurt 2020 është mbajtur mbledhje komemorative në nderim të veprës së profesorit  Xhevat Nevzati, i cili ka ndërruar jetë.
· Më 4 mars 2020, nënshkrimi i marrëveshjes së bashkëpunimit me Caritas-in zviceran (në Kosovë), në kuadër të projektit , Vendosja e Standardeve Para-shkollore të Cilësisë së Lartë duke Përforcuar Arsimin, Shkencën dhe Ekonominë – SHPRESË. 

· Më 6 mars 2020, manifestimi për nder të ditës së Mësuesit, në teatrin e qytetit të Gjilanit.
· Më 7 mars 2020, Shkolla e Mesme e Artit Pamor “Adem Kastrati” në Gjilan, në kuadër të programit festiv, i cili u organizua për nderë të 7 dhe 8 Marsit, realizoi disa aktivitete me përmbajtje artistike në kampusin e shkollave të mesme. 

· Më 11 mars 2020, DKA fillon me dezinfektimin e hapësirave në të gjitha Institucionet Edukativo-Arsimore të Komunës së Gjilanit.
· Po ashtu më 11 mars 2020 nga mediat informohemi lidhur me vendimin për ndërprerjen e mësimit në të gjitha IEA të cilën informatë ne si DKA e kemi përcjellë te drejtorët e shkollave.
· Më 13 mars 2020, njoftim për shërbime virtuale “Mësojmë nga Shtëpia”, përmes një web-aplikacioni i dedikuar për mësim nga shtëpia i cili do të mundësojë komunikimin; Mësimdhënës-Nxënës-Prind.

· Po ashtu më 13 mars 2020, njoftohemi se Shkollat e Gjilanit të cilat janë  përfituese nga Projekti i Bankës Botërore për përmirësimin e Sistemit Arsimor, në vlerë prej  66,050.00 euro.

· Më 16 mars 2020, po ashtu dhe tri shkolla të Gjilanit (krahas pesë shkollave të tjera), do të mbështeten nga Projekti i Bankës Botërore në vlerë prej 39, 261.00 euro. Ato janë: SHFMU ”Thimi Mitko”, “Rexhep Elmazi” dhe “Dëshmorët e Kombit”. Shuma totale e përkrahjes financiare nga Projekti i Bankës Botëror për shkollat e Gjilanit është; 105,311.00 euro.

· Po ashtu më 16 mars 2020, Drejtoria Komunale e Arsimit ka shpërndarë web-aplikacionin për mësim elektronik në shtatëmbëdhjetë (17) shkolla të Komunës së Gjilanit, si fazë e parë e zbatimit të këtij projekti të mësimit në distancë.

· Më 3 prill 2020, në mbështetje të shkollës së Artit Pamor “Adem Kastrati”, organizohet Ekspozitë Kolektive Virtuale, me punimet e nxënësve të kësaj shkolle.
· Më 7 prill 2020, është mbajtur takimi i rregullt (online) me drejtorët e shkollave të Gjilanit, ku i pranishëm  ishte edhe Kryetari i Komunës z. Lutfi Haziri si dhe zv. Ministri i MASHT, z. Xhavit Rexhaj, ku  Gjilani u vlerësua kampion në nivel vendi, në realizimin e mësimit online përmes platformës ‘mesojmengashtepia’.

· Më 15 prill 2020, Drejtoria e Arsimit mundëson qasjen online edhe për fëmijët e klasave përgatitore të  moshës (5-6) vjeç, në kuadër të  shkollave si dhe Institucioneve Parashkollore.
· Më 21 prill 2020, “Art në Kohë Pandemie”, njëzet e gjashtë (26) nxënës të Shkollës së Muzikës,  performojnë në evenimentin “Koncert Nga Shtëpia”, organizuar nga Shkolla e Muzikës, mbështetur nga Drejtoria e Arsimit.
· Po ashtu më 21 prill 2020 është shënuar Dita e Shkollës “ Ibrahim Uruqi”- ku nxënësit e kësaj shkolle realizuan një program artistik virtual, duke kujtuar veprën e lavdishme të Dëshmorit të Kombit Ibrahim Uruqi.

· Më 25 prill 2020, në mbështetje të nxënësve të Gjimnazit Natyror, fitues të çmimit të parë në Kosovë “Sfida e dizajnit 2020”në kuadër të programit “Përkrahje e Adoleshentëve pas Mësimit të Rregullt” – ASSET të USAID-it që është organizuar në partneritet me Fondacionin IPKO, i cili ka për qëllim mbështetjen dhe përgatitjen e të rinjve të Kosovës  për jetë dhe punë në shekullin 21.

· Më 8 maj 2020 me qëllim të përfshirjes së plotë në procesin mësimor Online, drejtori me mbështetjen e Kryetarit të Komunës së Gjilanit z. Lutfi Haziri dhuroi laptopë  nxënësve tanë në Vërbicë të Zhegocit, Kishnapole, Gadish e Sllakoc. Drejtoria Komunale e Arsimit në Gjilan, do të vazhdojë të plotësojë kërkesat dhe nevojat e nxënësve edhe në shkolla tjera si dhe në ato profesionale. DKA mori donacion edhe nga ELKOS-GROUP - 24 laptopë. 

· Më 9 maj 2020, kanë filluar punimet në renovimin e përgjithshëm të shkollës “Skenderbeu” në Përlepnicë, pas nënshkrimit të marrëveshjes nga MZHE e datës 21.01.2020, në kuadër të programit: Zbatimi i Masave të Efiçiencës së Energjisë.

· Më 11 maj 2020, drejtori i DKA-së z.Nazim Gagica bashkë me kryetarin e Komunës z. Lutfi Haziri, pranuam 50 Tabletë si donacion nga Kompania Ekolog, të cilët iu dedikuan nxënësve me nevoja të veçanta.

· Më 14 maj 2020, Ministrja në detyrë e Arsimit, Shkencës, Teknologjisë dhe Inovacionit znj. Hykmete Bajrami dhe Kryetari i Komunës së Gjilanit z.Lutfi Haziri,  vizituan Drejtorinë e Arsimit për t’u njoftuar dhe për t’a parë nga afër modelin e mësimit online të DKA-së në  komunën tonë.

· Më 1 qershor 2020, u zhvillua Aktiviteti me moton “Kam një festë në dritaren time” për nder të -Ditës Ndërkombëtare të Fëmijëve, ku bashkë me stafin e DKA-së, drejtorët dhe edukatoret e shkollave, vizituam fëmijët e disa lagjeve të qytetit dhe zonave rurale, për t’iu uruar këtë ditë dhe për t’i parë nga afër punimet e fëmijëve të ekspozuara në dritaret e shtëpive të tyre, e që lidhen me këtë ngjarje të rëndësishme.

· Më 26 qershor 2020 Drejtoria Komunale e Arsimit ka ndarë mirënjohje për Këshillin e Nxënësve të Gjilanit.


	Arsimi gjithëpërfshirës 


	Disa nga aktivitetet e zhvilluara :

· Hartimi i planit vjetor.
· Hartimi i planit të veprimit për ekipin vlerësues pedagogjik për vlerësimin e fëmijëve me nevoja të veçanta.
· Takime të rregullta me  stafin e DKA-së.
· Takime të rregullta me drejtorët e shkollave.
· Takime të rregullta në MASh rreth raportimit të FNV si dhe gjendjes së tyre.
· Takime të ndryshme me prindërit e fëmijëve me nevoja të veçanta.
· Planifikimi i testeve të arritshmërisë dhe maturës për FNV.
· Hartimi përmes “Zoom-it” i dokumenteve përcjellëse për vlerësimin e FNV, dokumentet e hartuara kanë për qëllimin e harmonizimin e dokumenteve për gjithë komunat e Kosovës.
· Shqyrtimi i ankesave/kërkesave të ndryshme. 
· Takim me edukatorët mbështetëse dhe mësimdhënësit mbështetës për mbajtjen e mësimit online.

· Raportimi javor i mësimdhënësve dhe edukatoreve mbështetëse, si dhe delegimi i tyre në MASh.
· Kompletimi i shënimeve për nxënësit të cilët nuk janë kyçur në mësimin online.

	Niveli Para-fillor (0-1)
	Disa nga aktivitetet: 
1. Përkundër sfidave të mëdha që ka paraqitur përhapja e pandemisë COVID-19, Drejtoria e Arsimit, me përkushtim të madh ka arritur t’i realizojë aktivitetet  e shumta, të parapara sipas planit të veprimit  në funksion të procesit  arsimor në  Nivelin e Arsimit Parashkollor.
2. Zhvillimi i projekteve dhe partneriteteve për ngritje të cilësisë, shërbimeve dhe rritjen e përfshirjes së numrit të fëmijëve nën moshën pesë (5) vjeçare në programet dhe shërbimet e fëmijërisë së hershme.
3. Projekti për renovimin e çerdhes në fshatin Zhegër, projekti në fjalë është dorëzuar në MASh me përshkrimin teknik dhe është premtuar nga ish ministrja e arsimit znj.Hikmete Bajrami për mbështetje të tij.
4. Vazhdimi i bashkëpunimit me MASh dhe organizata të ndryshme partnere të DKA-së dhe komunës. 

4.1 Nënshkrimi i memorandumit të mirëkuptimit mes DKA-së dhe Caritasit Zviceran në Kosovë në kuadër të projektit vendosja e standardeve para-shkollore të cilësisë së lartë duke përforcuar arsimin, shkencën dhe ekonominë  të titulluar ”SHPRESË”.
4.2 Pjesëmarrje në konferencë me z.Crisitan Fabbi mundësuar po nga Caritasi Zviceran në Kosovë.
5. Njoftime dhe Udhëzime IP-ve për masa preventive dhe dezinfektimin e hapësirës të objekteve gjatë muajit shkurt 2020.
6. Zbatimi i programeve për trajnime në edukimin parashkollor, si para ashtu edhe gjatë pandemisë, trajnime online të ndihmuar e mbështetur nga partnerët e DKA-së.
7. Shënimi i festave të rëndësishme:
7.1 Festa e Pavarësisë së Kosovës,
7.2 “1 Qershori” - Dita Ndërkombëtare e Fëmijëve, festojmë nga shtëpia me moton “Kam një Festë në Dritaren Time”.
8. Disa nga aktivitetet e realizuara gjatë mësimit në  distancë-online: 

8.1 DKA edhe për nivelin parafillor ka përgatitur platformë dhe planin operativ për zhvillimin e mësimit në distancë.

8.2 DKA gjatë pandemisë ka iniciuar  projektin  “Ndërtimi i Urave”, komunikimi ndërmjet DKA dhe edukatoreve dhe prindërve në mbështetje të fëmijëve drejt procesit të zhvendosjes së mësimit në formatin online. 
8.3 Pas disa takimeve me drejtorin e DKA-së dhe IT-në e komunës rreth lansimit të platformës edhe për nivelin parashkollor dhe çerdhe, nga data 06.04.2020 DKA i’u ka ofruar qasje edhe në këtë nivel në platformë. Gjithashtu po me këtë datë është hartuar edhe udhëzuesi praktik me ilustrime rreth përdorimit të platformës.
8.4 Më datë 07.04.2020, kemi zhvilluar Takim Pune me drejtueset e  Institucioneve Parashkollore (takim virtual) ku u diskutua dhe analizua rrjedha e mësimit online nga të gjithë. 
8.5 Nga data 15.04.2020 MASh ka lansuar  platformën online në nivel  të R. Së Kosovës të titulluar: “Edukimi në Distancë - Kujdesi, Zhvillimi dhe Edukimi në fëmijërinë e hershme për moshën 0-6 vjeç” për të cilën kemi informuar IP-të. Pra, rrjedhimisht grup-moshat 5-6 vjeç kanë shfrytëzuar dy mundësi/platforma gjatë pandemisë. 
8.6 Më datën 27.04.2020, në platformën ZOOM kemi zhvilluar takim  pune (virtual)  me edukatoret - kryetaret e aktiveve të  SHFMU, agjenda  e diskutimeve ishte: analiza, ecuria e përdorimit të dy platformave elektronike dhe në fund kemi nxjerr rekomandimet. 
9. Bazuar në rekomandimet e Qeverisë për  rihapjen e çerdheve, është bërë rihapja e çerdheve, nga data 03.06.2020, ku DKA për t’u siguruar ka bërë të gjitha parapërgatitjet dhe furnizimet me material higjienik. Pas të gjitha përgatitjeve, më datë 04.06.2020 janë rihapur pesë çerdhet e komunës, të cilat i kemi përcjellë nga afër. 
9.1 Me datë 10.06.2020 DKA bëri monitorimin e  protokollit për realizim të veprimtarisë edukative  dhe nevojat në furnizimin me material dezinfektues. 

Më datë 22.06.2020 kemi përgatitur dhe shpallur konkursin për pranim të fëmijëve në pesë IP-ve të komunës, këtij konkursi i’u është bashkangjitur vendimi i DKA-së rreth kompensimit të participimit të cilët nuk arritën fëmijët e tyre t’i marrin shërbimet deri në fund të muajit mars, për shkak të shpalljes së pandemisë.

	Niveli fillor i mesëm i ulët (1-9)


	Disa nga aktivitetet:

1. Planifikimi për regjistrimin e nxënësve në klasën e parë.
2. Planifikimi për realizimin e testit të klasave të nënta, caktimi i qendrave të testimit, listat e nxënësve, formimi i komisioneve dhe caktimi i administruesve.
3. Furnizimi  me dezinfektues, maska për nxënës të klasave të 9- ta dhe mësimdhënës po ashtu dezinfektimi i shkollave dhe pajisje me pompa dhe preparate për dezinfektim.
4. Realizimi I Trajnimit të kurrikulës për mësimdhënës. Mbi 80 mësimdhënës janë duke e kryer trajnimin.
5. Monitorimi I sistemit SMIA për futjen shënimeve te suksesit për gjysmë-vjetorin e dytë 2019-2020.
6. Planifikimi I librave për nxënës prej moshës 5-6 vjeç deri në klasën e 9-të për vitin shkollor 2020-2021.
7. Planifikimi I ditarëve për nxënës dhe dërgimi në Prokurim.
8. Kompletimi I shënimeve për nxënës të cilët nuk janë kyçur në mësimin online.
9. Mbajt ja e takimeve në vazhdimësi me drejtor të shkollave dhe sektor në MASHT.
10. Monitorimi i mësimit online gjate kohës se pandemisë.


	Niveli i mesëm i lartë (10-12)


	Disa nga aktivitetet:
1. Takimet  e rregullta me KP dhe KNGJ:

1. Mbajtja e takimeve të rregullta me këshillin e prindërve dhe këshillin e nxënësve me qëllim komunikimin direkt me nxënës dhe prindër, sa i përket proceseve siç janë: efektiviteti i mësimit në distancë, sfidat si dhe sugjerimet e tyre për tejkalim të sfidave, vlerësimi i nxënësve, organizimi i testeve standardizuese si testit të arritshmërisë, të maturës shtetërore etj.

2. Bashkëpunimi me MASH, Institucione komunale, donatorë, organizata vendore e ndërkombëtare:
2.1 Bashkëpunimi me të gjitha institucionet me qëllim të ngritjes së 

      cilësisë në arsim.

3. Përgatitja e raportit javor dhe mujor për MASH-in:

1. Bazuar në kërkesën e MASH-it sa i përket raportimit  për mbarëvajtjen e mësimit në distancë, bazuar në raportet e drejtorëve të IEA-ve është përgatitur raporti javor dhe mujor në nivel komunal.

2. Në mungesë të formatit standard është përgatitur formati standard i raportit javor për mësimin në distancë.

4. Realizimi i sondazhit për ecurinë e mësimit në distance:

Në vazhdën e punëve, ekipi i përberë nga zyrtarë të DKA-së në bashkëpunim me drejtorët e shkollave kanë realizuar sondazhin e mësimit në distancë përmes tre pyetësorëve me të dhëna të strukturuara, ku kampion të qëllimshëm janë: nxënësit, mësimdhënësit dhe prindërit. 

5. Planifikimi i profileve për vitin 2020/21:

1. Bazuar në planin e punës lidhur me përfundimin e vitit shkollor 2019/2020 dhe përgatitjet për fillimin e vitit shkollor 2020/2021, është bërë planifikimi si në vijim:
2. Me qëllim të një planifikimi sa më të mirë,  fillimisht  është mbajtur takim me drejtorë të shkollave e më pas me ekipet e shkollave të  propozuara nga aktivet profesionale. Pas takimeve individuale me ekipet e 8 shkollave, është mbajtur takimi final ku është vendosur për numrin e paraleleve dhe profileve për vitin 2020/2021.
3. Gjithashtu, planifikimi është dërguar në MASH.
6. Planifikimi i dizenfektuesve dhe maskave si dhe dizenfektimi i objekteve shkollore:
Pas vendimit të MASH-it për rikthimin e maturantëve në shkolla, me qëllim të parapërgatitjes për Provimin e Maturës Shtetërore janë marrë të gjitha masat parandaluese si:

1. Dizenfektimi i objekteve shkollore.
2. Pajisja e shkollave me dizenfektues dhe maska për nxënës e mësimdhënës

7. Planifikimet rreth Testit të Maturës Shtetërore 2020-Qershor:
1. Përgatitja e listave të nxënësve të klasave të dymbëdhjeta dhe dërgimi me kohë në MASH.

2. Caktimi i   administruesve dhe monitoruesve për mbikëqyrjen e testit të maturës.
3. Caktimi i komisioneve.
4. Caktimin e  Qendrave të testimit.

8. Administrimi dhe përpunimi i të dhënave statistikore për suksesin:

1. Monitorimi i shkollave në futjen e shënimeve në sistemin EMIS.

2. Përpunimin statistikor, tekstual dhe grafik i Raportit të suksesit për gjysmë vjetorin e I-rë, me gjitha të dhënat përfshirë suksesin, mungesat, notën mesatare, në nivel shkolle dhe nivel komunal. 

9. Planifikimi i dokumenteve pedagogjike/ditarëve:
Planifikimi i ditarëve për klasën e X, XI, XII.

10. Pjesëmarrje në takime/punëtori/debate:
1. Pjesëmarrje në punëtorinë virtuale të organizuar nga Partners Kosova, Me qëllim të prezantimit të projektit: “Fuqizimi i zërave të besueshëm përmes ndërtimit të besimit” financuar nga Ambasada Amerikane në Prishtinë, Partners Kosova organizoi punëtori me disa Drejtori të Arsimit. Projekti në fjalë, ka të bëjë me organizimin e trajnimeve për nxënës dhe mësimdhënës, lidhur me krijimin e një mjedisi të qetë në shkolla për nxënësit e kthyer nga zonat e luftës në Siri dhe Irak.
2. Pjesëmarrje në takimin virtual me GIZ-in përmes platformës MS Teams, takim i përbashkët me Drejtoritë Komunale për Arsim me temën: Diskutim nga DKA-të, lidhur me implementimin e Qasjes së Integruar për Zhvillimin e Shkollës dhe sfidave të mësimit në distancë. Në këtë takim, pas prezantimit të aktiviteteve të zhvilluara nga GIZ gjatë këtyre dy muajve, secila DKA, raportoi për ecurinë, sfidat e mësimit në distancë. 
3. Pjesëmarrje  në  diskutime online me temë 'Modalitetet për zhvillimin e formulës së financimit të Arsimit dhe Aftësimit Profesional',të organizuar nga UBT.
4. Pjesëmarrje në debatin me temë: “Ndërmjetësimi i bashkëmoshatarëve në shkolla” i organizuar nga mësimdhënës dhe nxënës të Gjimnazit Natyror ”Xhavit Ahmeti”.
11. Planifikimet për vitin shkollor 2020/21:

1. Planifikimi i normave mësimore.

2. Përgatitja e konkursi për vendet e lira të punës për mësimdhënës.

12. Përgjigje në pyetjet e kallxo.com:

1. Me kërkese te z. Nazim Gagica, Drejtor i Arsimit janë përgatitur shkresa me përgjigjet në pyetjet e kallxo.com.

13. Shqyrtimi i kërkesave/ankesave të palëve:
13.1 Pranimi dhe shqyrtimi i kërkesave/ankesave të palëve(mësimdhënës, nxënës, prindër).

	Koordinatori i Cilësisë

	Disa nga aktivitetet:

1. Sigurimi i procesit të cilësisë në shkolla:

1.1 Pas hartimit të planit individual vjetor të punës në fillim të vitit kalendarik, janë zhvilluar takime individuale me disa KC me të cilët kemi bërë radhitjen e qëllimeve të përbashkëta që kemi vënë para vetës për t’i arritur brenda vitit shkollor 2019/20,

1.2 Analiza me kërkesa të përbashkëta për trajnime dhe ngritjes së performancës dhe cilësisë në shkolla, ku kemi radhitur tre trajnime me prioritet: 1.Trajnim për koordinatorët e cilësisë - ata që se kanë ndjekur; 2.Vlerësimi i Brendshëm i Shkollës (VBSh) dhe 3. MKLSh (Mendimi Kritik gjatë Leximit dhe Shkrimit).
1.3 Para ndërprerjes së mësimit, shumica e shkollave kanë qenë në proces të Vlerësimi të Brendshëm të Shkollës, proces i cili tregon pasqyrën reale të shkollës në pesë fushat e cilësisë, pavarësisht vështirësive me përgatitje profesionale apo qoftë nga vështirësitë e krijuara nga pandemia, ku gjatë muajit korrik do t’i marrim rezultatet nga këto shkolla.
1.4 Në përfundim të vitit shkollor, kemi hartuar një analizë me përmbledhje dhe rekomandime për të gjitha nivelet e arsimit, me qëllim të ngritjes së cilësisë në shkollë. Për shkak të rrethanave pandemike këtë vit kemi përmbledh në nivele përkundër Udhëzimit Administrativ që kërkon të bëhet për shkolla veç e veç dhe DKA.
2. Koordinimi i detyrave të Koordinatorëve të Cilësisë në Shkolla:

2.1 Nga muaji janar deri në mbyllje të shkollave kemi vizituar pesë (5) shkolla, në të cilat kemi parë nga afër punën e KC dhe disa aktivitete të tjera të drejtorive të shkollave në fushën e sigurimit të cilësisë. Vështirësitë më të mëdha me të cilat përballen KC dhe drejtorët e shkollave në ngritje të cilësisë janë ato të ngritjes profesionale të cilën kërkesë e kanë paraqitur në vazhdimësi, ndërsa ne e kemi përcjellë në MASh.
2.2 Me iniciativën tonë dhe shkresën përcjellëse që kemi dërguar në shkolla, nga ky vit shkollor Aktivet Profesionale në Shkolla kanë intensifikuar takimet, planet dhe aktivitetet e tyre të përbashkëta. Në vitet në vazhdim, me një bashkëpunim dhe përkushtim më të shtuar edhe nga vet drejtorët e shkollave nga këto AP kërkojmë të japin një kontribut më të madh në shkolla. 
2.3 Me ndërprerjen e mësimit dhe plasimit të platformës elektronike mësojmëngashtëpia.com, gati të gjithë KC kanë qenë të angazhuar dhe të koordinuar me drejtorët e shkollave përkatëse në përkrahjen dhe mbështetjen profesionale e teknike në shpërndarjen e kodeve për kyçje në platformë dhe gjithçka tjetër çfarë është kërkuar nga ta nga kolegët e tyre.

3. Bashkëpunimi me MASh dhe komunat:

3.1 Bashkëpunimi me Ministrinë e Arsimit dhe Shkencës nga ana jonë nuk ka munguar, përkundër interesimit tonë të vazhdueshëm. Por, vet MASh herë pas here intensitetin e punës në fushën e sigurimit të cilësisë e ka të ngadaltë dhe me disa vështirësi, qofshin ato politike apo të tjera.

3.2 Bashkëpunimi ynë me Inspektorët Regjional të Arsimit vazhdon të jetë shumë i mirë për dallim nga zyrtarët në MASh. Me Inspektorët Regjionalë jemi në vazhdimësi në koordinim rreth vlerësimit të jashtëm të performancës në shkollë, në të cilat ju prijmë me ndonjë vizitë nga ana jonë. Paraprakisht ne bëjmë një koordinim dhe referencë mbi gjendjen e shkollës e më pastaj edhe vet SIA planifikojnë vlerësimin e jashtëm në po ato shkolla.

3.3 Bashkëpunimi dhe bashkërendimi me KC të komunave të tjera, nuk kemi mundur t’i realizojmë sepse një gjë të tillë me plan individual të punës kemi planifikuar t’i bëjmë në fund të vitit shkollor, por këtë vit në rrethana pandemie nuk kemi pasur mundësi të bëjmë një gjë të tillë.
3.4 Pas dy takimeve me përfaqësuesit e MASh dhe Institutit Pedagogjik të Kosovës rreth vërejtjeve dhe pilotimit të teksteve shkollore nga katër shkollat pilote të komunës sonë, ne kemi pranuar dhe grumbulluar këto vërejtje dhe të njëjtat i kemi përcjellë në MASh.

4. Analiza përmbledhëse të gjetjeve:

4.1 Sigurimi i cilësisë në shkollë është proces dhe përfshin thuajse të gjitha hallkat në arsim. Po ashtu sigurimi i cilësisë paraqet një sistem gjithëpërfshirës në sektorin e arsimit para universitar që kontribuon në përmirësimin e cilësisë së shërbimeve dhe rezultateve arsimore. Drejt arritjes së kësaj, ne jemi angazhuar në vazhdimësi dhe me përkushtim në këtë drejtim. 

4.2 Niveli fillor i mesëm i ulët dhe gjimnazet ku janë të përfshirë dhe punojnë me kurrikulë, qëndrojmë në një nivel më të kënaqshëm për dallim nga shkollat e mesme profesionale. ShML Profesionale me përjashtim të shkollës së mjekësisë gjenden në vështirësi dhe në këtë drejtim duke u nisur nga niveli qendror dhe ai lokal duhet t’a marrin më seriozisht. Në mënyrë që të bëhen disa ndryshime si në freskim të drejtimeve profesionale të cilat do të ishin në harmoni me tregun e punës, apo në investime të kabineteve e laboratorëve të ndryshëm, gjithashtu duke pasur kujdes dhe respektim të kritereve gjatë regjistrimit të nxënësve në klasë të dhjeta.


	Financa, Furnizim, Kontabilitet  dhe Infrastrukturë 

	Shpenzimet gjashtë mujore për DKA dhe IEA-të
	Paga                                                        5,447,591.00 Euro

Shërbime dhe mallra                                524,890.00 Euro

Komunali                                                 749,905.000.Euro

Subvencione                                                   4,000.00 Euro
Kapitale                                                        58.500.00 Euro

Totali                                                       6,076,117.00 Euro

	Aktivitet vetëm të periudhës;
Janar – Qershor 2020
	· Për shkak të pandemisë nuk janë realizuar të hyrat sipas planifikimit.

· Kemi proceduar njëmbëdhjetë (11) aktivitete në prokurim.

· Kemi regjistruar 1337 lëndë si dhe shqyrtimin e kërkesave.

· Kemi kryer me shkollat dhe DKA, si dhe specifikacione të alookimit të mjeteve nga nivelet në shkolla.

· Bashkëpunimi me Auditorin Gjeneral.

	Aktivitetet vjetore të ndërlidhura me financa
	· Përgatitja e projektbuxhetit për vitin 2021.
· Përgatitja e raporteve të hyrave për 2020.
· Aprovimi i kërkesave të shkollave lidhur me furnizimin me materiale dhe shërbime të ndryshme.
· Bashkpunimi me përfaqësuesit e IEA-ve.

· Bashkpunimi me ATK-në.

· Bashkëpunimi me Auditorin gjeneral.

· Bashkëpunimi me Drejtorinë e Financave.

· Përgatitja e dokumentacioneve lidhur me furnizimin e IEA-ve dhe DKA-së me materiale dhe shërbime të ndryshme dhe dërgimi tek Zyra e prokurimit.

· Përgatitja e formulareve lidhur me shpenzimin e buxhetit të IEA-ve.

· Përpunimi i statistikave lidhur me ngritjen e pagës për vitin 2021.

· Përpunimi i statistikave nga lista e pagave të IEA me qëllim të konstatimit të gjendjës së numrit të mësimdhënësve, stafit administrativ dhe teknik si dhe shpenzimet buxhetore për periudhën gjashtë mujore.

· Pjesëmarrja në komisionet eventuale për vlerësim të tenderëve për furnizim të IEA-ve me shërbime, materiale të ndryshme ose paisje teknike.

· Pranimi i formulareve për të hyra vetanake të gjeneruara në IP dhe shkollat e mesme profesionale.

· Porosia, pranimi dhe verifikimi i materialit nga firmat furnizuese.

· Pranimi i faturave nga operatorët e ndryshëm si dhe verifikimi i tyre.

· Pranimi i lëndëve të kryera nga IEA-të dhe regjistrimi i lëndëve të kryera në programin e kontabilitetit.

· Regjistrimi i fakturave në sistemin E-finance në programin e Komunës

· Menaxhimi i kontabilitetit për DKA dhe IEA-të.
· Organizimi i shërbimit për transportin e nxënësve me nevoja të veqanta.

· Realizimi i rrjedhes së parasë në të gjitha IEA-të me propozimin e tyre.


	Sektori i Personelit

	Aktivitetet e ndërlidhura me Zyrën e Personelit Janar – qershor 2020
	1. Përpilimi i Akteve dhe shkresave për DKA-në dhe Personelin Arsimor:

1.1 Aktvendime për pushime vjetore (12),

1.2 Aktvendime për pushime të Lehonisë 14)

1.3 Aktvendime për pushime pa pagesë  (7)

1.4 Aktvendime për pension (25)

1.5 Aktvendime për ndërprerjen e marrëdhënies së punës sipas fuqisë ligjore – vdekje (2)

1.6  Aktvendim për ndërprerjen e punës sipas dorëheqjes (1).

2. Përgatitje e shënimeve për Auditorin Gjeneral (të vitit 2019)

2.1 Lista e punëtorëve të larguar 

2.2 Lista e rekrutimeve- sipas konkursit

2.3 Lista e pushimeve të lehonisë dhe 

2.4 Lista e punëtorëve në kontratë mbi veprën.

3. Përgjigje në kërkesat e palëve drejtuar DKA-së (785)

4. Përpilimi dhe protokollimi i kontratave për Roje (114)

5. Përpilimi i kontratave të rregullta për mësimdhënës dhe staf tjetër jo profesional (350)

6. Përpilimi i kontratave për zëvendësimet  (93)

7. Shkresa për caktimet e përkohshme – zëvendësimet (64)

8. Shqyrtimi i ankesave të konkursit të brendshëm për mësimdhënës.

9. Ndryshimet në Listën e Pagave- Formulari për ndryshime si:

 9.1. Kthime në punë, plotësime normash, ndalesa të lehonisë, njohje të përvojës së punës, njohje të kualifikimit, ndalesa në paga, ndërrim të shkollave, plotësime normash etj. (332)

10. Retroaktivet për punëtorët-mësimdhënësit e pensionuar dhe të tjerë (67).

11. Largime nga listat e pagave-Formulari për largim .

12. Plotësimin e formularëve për transfere bankare të kërkuar nga punëtorët e të gjitha niveleve (114).

13. Bashkëpunimi me Inspektoratin e Punës dhe Inspektoratin e Arsimit.

14. Puna me palë sipas orarit 

15. Përgatitja e shkresave për futjen në listë të pagave të 122 punëtorëve të rinj dhe retroaktivet për të njëjtit.

16. Aktivitete të tjera eventuale të cilat paraqiten sipas kohës dhe nevojave në DKA si dhe nga institucionet apo personat me të cilët jemi në bashkëpunim.

17. Bashkëpunimi me eprorët dhe kolegët nga gjitha sektorët në DKA.


	
	Mësimi në distancë – online 


	Në vazhdim, si pjesë e veçantë e këtij raporti gjashtëmujor të Drejtorisë Komunale për Arsim po paraqesim shkurtimisht edhe rrjedhën e mësimit në distancë-online gjatë muajve mars-qershor 2020.

· Mbarëvajtja e përgjithshme e mësimit në distancë - online:

Komuna e Gjilanit, gjegjësisht Drejtoria Komunale e Arsimit  në bashkëpunim me drejtorët e shkollave, mësimdhënësit si dhe IT e Komunës  menjëherë pas ndërprerjes së procesit mësimor për shkak të shfaqjes së pandemisë COVID-19, ka filluar me planifikimin e projektit për organizimin e mësimit në distancë. 

Edhe përkundër sfidave, fal angazhimit të  pakursyer të  të gjithë mekanizmave institucionalë (zyrtarëve të  DKA-së, drejtorëve të shkollave, personelit mësimor si dhe IT-ve të Komunës), mësimi në distancë  ka filluar të  realizohet  nga  data 16 mars 2020 përmes platformës mesojmengashtëpia.com. 
Me qëllim të  përdorimit dhe qasjes sa më të lehtë në platformën mesojmengashtpia.com, si dhe  për realizimin e komunikimit  virtual  në mes DKA-së, shkollave dhe mësimdhënësve me nxënës e prindër, si pikë referuese për informim dhe ndihmë është caktuar z. Berat Dindari, zyrtar për komunitetin turk në  DKA . 

Gjithashtu, pas kërkesës së  MASH-it për caktimin e një  personi për raportim të  rregullt sa i përket mbarëvajtjes së  mësimit online, u caktua znj. Majlinda Hoxha, zyrtare për arsimin e mesëm të  lartë  në  DKA. 

Fillimisht, mësimi në  distancë  ka filluar të realizohet për  nivelet e arsimit fillor 1-5, të mesëm të ulët 6-9 dhe të mesëm të lartë 10-12 vetëm në 17 shkolla, ku më pastaj, DKA ka  zgjeruar platformën duke përfshirë  të gjitha shkollat. 

Mësimi online, i realizuar përmes platformës mesojmengashtëpia.com, është konsideruar si projekt shumë i rëndësishëm sepse që nga fillimi ka mbajtur në kontinuitet dhe lidhje të drejtpërdrejtë me komunikimin virtual, në mes të mësimdhënësve të niveleve dhe lëndëve përkatëse me nxënësit e tyre. Kjo dëshmohet bazuar edhe në interesimin e jashtëzakonshëm të nxënësve dhe prindërve, për aktivitete mësimore ku përfshihen: ligjërata, ushtrime, detyra dhe video prezantime të ndryshme të postuara në platformën e lartcekur. 
Pas njoftimit nga MASH që mësimi në distancë do të filloj më datën 23.03.2020 përmes transmetimin të leksioneve në kanalin RTK1 dhe ritransmetim në RTK4 si dhe ueb faqes zyrtare të MASH ‘-

 HYPERLINK "https://emesimi.rks-gov.net/" \h gov.net’, përmes kanalit  në Yotube, DKA përmes komunikimit virtual në platformën ZOOM, ka njoftuar drejtorët e shkollave me të gjitha udhëzimet, përfshirë obligimet specifike të autoriteteve, institucioneve dhe personelit arsimor.  

Bazuar në  vendimin e qeverisë  për marrjen e masave parandaluese dhe kontrollin e përhapjes së virusit COVID-19  që  pamundëson punë  nga zyra, udhëzimet e MASH-it, Drejtoria e Arsimit, menjëherë  ka vazhduar me  mbajtjen e  takime virtuale të  rregullta përmes platformës ZOOM ,fillimisht me stafin e saj dhe drejtor të shkollave, e më pas me këshillin e arsimtarëve, këshillin e prindërve, këshillin e nxënësve e akterë tjerë, ku ka arritur ë të siguroj komunikim efikas për monitorimin e gjendjes lidhur me zhvillimin e mësimit online. 

Realizimi i takimeve virtuale të rregullta me drejtorët e IEA-ve me qëllim të koordinimit sa më të mirë të aktiviteteve sipas planit të  veprimit  për organizimin e mësimit në distancë, si dhe aktiviteteve të tjera të  paplanifikuara, DKA-ja ka mbajtur takime të rregullt (online) me drejtorët e shkollave.

· Shkurtimisht në vazhdim po paraqesim disa nga takimet, pjesëmarrjet dhe aktivitetet e ndryshme:

· Pjesëmarrja në takimin me Këshillin e Mësimdhënësve.

· Realizimi i takimeve virtuale të rregullta me Këshillin e prindërve dhe Këshillin e nxënësve nga znj. Majlinda Hoxha – zyrtare e AML në DKA.

· Takime me edukatorë mbështetës dhe mësimdhënës mbështetës, në takim janë diskutuar sfidat e komunikimit me prindërit e fëmijëve me nevoja të veçanta rreth mbajtjes së mësimit në distancë.

· DKA edhe gjatë pandemisë përkundër rrethanave të krijuara ka vazhduar bashkëpunimin me MASH, Institucionet e Komunës, donatorët, dhe organizata të tjera vendore e ndërkombëtare si: USAID, GIZ, OSBE, Down Syndrom, Save the Children, Caritasi Zviceran, Partners Kosova etj.

· Është realizuar trajnim online me mësimdhënës të shkollave të mesme profesionale.

· Pjesëmarrje në punëtorinë virtuale të organizuar nga nga Partners Kosova.

· Drejtoria e Arsimit në Gjilan nga data: 06.04.2020, ka mundësuar qasjen online edhe për fëmijët e klasave përgatitore (5-6) përmes platformës  tanimë aktive mesojmengashtepia.com.

· Pas lansimit të  platformës ”Edukimi në  distancë ”-Kujdesi,  dhe Edukimi në  fëmijërinë e hershme për moshën 0-6 vjeç” nga MASH në bashkëpunim me Zyrën e UNICEF-it në Kosovë dhe “Save the Children”, mësimi online për moshën (0-6) ka filluar të ndiqet  nga data: 14.04.2020, përmes platformës së MASH, ‘edukimihershëm-rks.net’.

· Gjithashtu, mësimi online për fëmijët më  nevoja të  veçanta në  Komunë e Gjilanit, ka filluar nga datë : 30.04.2020, pas lansimit të  platformës “Arsimi Gjithëpërfshirës” për fëmijët me nevoja të veçanta nga MASH me mbështetjen e organizatës ‘Save the Children’.

· Mësimi  është zhvilluar vetëm në lëndët teorike, ndërsa për pjesën praktike në pamundësi të organizimit për shkak të rrethanave të krijuara, është lënë pasi të kaloj situate pandemike dhe të organizohet mësim praktik i koncentruar.
· Mësimi në gjuhën turke ka vazhduar të transmetohet në të gjitha platformat po ashtu.

· DKA ka realizuar sondazhin mbi ecurinë dhe zhvillimin në distancë.

· Përfitimi i donacionit nga ELKOS-GRUP me njëzetekatër (24) laptopë të cilët janë shpërndarë në fshatra e zonave malore.

· Drejtoria e Arsimit në bashkë punim me drejtorë të shkollave kanë realizuar aktivitete jashtë kurrikulare me nxënës siç janë:
· Ekspozitë kolektive virtuale ‘QUARANTINE’ me punimet e nxënësve nga të gjitha mediumet. Ato janë prezantuar në faqen e shkollës në facebook.
· Koncert me moton “Koncertngashtëpia” me 26 pika solistike të nxënësve të talentuar të Shkollës së Muzikës,
· Video-klipe sensibilizuese me përmbajtje vetëdijesuese për situatën e krijuar COVID-19,
· Ekspozitë kolektive virtuale përmes mesazheve dhe punimeve artistike në shënimin e Ditës Ndërkombëtare të Librit, 

· Video-mesazhe, punime nga nxënësit në shënimin e Ditës së Tokës, 
· Programe artistike virtuale nga mësimdhënësit dhe nxënësit e shkollave në shënimit e Ditës së Shkollës etj. 
· Bazuar në raportet e drejtorëve të IEA-ve gjatë mësimit online:

· Mësimet e transmetuara në programin televiziv “RTK1 ndiqen nga pjesa më e madhe e nxënësve, prindërve dhe mësuesve. Ata që nuk arrijnë të shohin transmetimet, përmes kanalit  në Yotube shikojnë videot apo edhe tek platforma zyrtare e MASHT-it https://emesimi.rks

 HYPERLINK "https://emesimi.rks-gov.net/" \h -

 HYPERLINK "https://emesimi.rks-gov.net/" \h gov.net. 
· Mësimi online në kushtet e shtëpisë ka forcuar më shumë partneritetin apo trekëndëshin pedagogjikë mësimdhënës-nxënës–prind duke i dhënë më shumë mundësi prindërve të marrin pjesë në procesin e të nxënit të fëmijëve të tyre. 

·  Drejtorët e shkollave mbajnë takime të rregullta me mësimdhënës, po ashtu mbajnë takime dhe kontakte të rregullta edhe me prindër.

· Pas kërkesës së mësimdhënësve për procedurat e vlerësimit të nxënësve, me datë: 24.04.2020, MASH ka nxjerrë vendim për “Procedurat e realizimit të vlerësimit të nxënësve gjatë mësimit në distancë" si dhe “Udhëzues për vlerësimin e nxënësve gjatë mësimit në distancë” të cilën DKA e ka bartur në shkolla.
Si proces tejet kompleks siç është arsimi, rrethanat të cilat erdhi pandemia, mësimit online në Komunën e Gjilanit është realizuar suksesshëm falë mirë organizimit, vendosmërisë, disiplinës dhe durimit të gjithë mekanizmave institucional. 
Thjeshtë, duke bërë më të mirën e mundshme si DKA, kemi qenë të angazhuar intensivisht  që këtë proces të realizimit të mësimit online. 
Si shqetësim i pranuar nga mësimdhënësit është se, leksionet e transmetuara në RTK kanë qenë në mospërputhje me plan programet mësimor, në disa nga lëndët që janë transmetuar njësit mësimore që mësimdhënësit tanë vetëm se i kanë shpjeguar më parë dhe e kundërta në raste të caktuara. Kjo mospërputhje në plan programin mësimor, më së shumti ka shkaktuar probleme në mësimin klasor nga klasa 1-5. 

Pas udhëzimeve të dërguara nga MASH për parapërgatitje të semi-maturantëve dhe maturantëve për testin kombëtar si dhe për udhëzimet, rregullat dhe masat Anti-Covid 19 gjatë organizimi të testeve për klasën e IX dhe XII,  DKA me kohë ka qenë e përgatitur që në muajin qershor për mbarëvajtjen e këtyre dy testeve.

Edhe përkundër faktit që realizimi i mësimi në distancë është aplikuar për herë të parë, padyshim mund të themi se Komuna e Gjilanit ka dëshmuar kulturën organizative që ka, duke organizuar mësimin në distance suksesshëm, pavarësisht situatës së krijuar që ka qenë e pa planifikuar. 
Kjo do të ishte e pamundur pa bashkëpunimin e mirëfilltë dhe mbështetjen e vazhdueshme, që ka ofruar MASH-i për Komunën e Gjilanit, që nga fillimi i realizimit të mësimit në distancë. Gjithashtu, fal funksionimit të trekëndëshit pedagogjik mësues-nxënës-prindër, përmes shkëmbimit të informacionit nëpërmjet rrjeteve të ndryshme sociale, platformave të ndryshme online u mundësua vazhdimi i mësimit nga shtëpia si mundësi e vetme në këto rrethana të krijuara nga pandemia COVID-19. 

PS:

DKA ka të hartuar raportin e veçantë të mësimit në distancë të zgjeruar dhe ilustruar me foto e grafika. Ndërsa kjo është vetëm një përmbledhje nga ai raport të cilin mund ta shohin gjitha palët e interesuara.


Gjilan, më 14.07.2020

